
Referat frå FAU-møte ved Austevoll ungdomsskule 
 

Dato: 12. oktober 2026 

Stad: Austevoll ungdomsskule 

Tilstades: 6 av 17 

Lise Torgersen 8a, Eirin O. Sagstad 8c, Mona Troland 9a, Hanne Lene G Økland 9b, Kathrine V. 

Berntsen 9c, Lena Dorthea Økland 10c og Anders Hjelle. 

Desse hadde meldt forfall før møtet: Silje Blix Tøkje 9a, Erlend Vinnes 10b og Dorthea Møgster 

10c 

Sak 1: Status etter oppstart i haust 
Skulen orienterte om ein god start på skuleåret med hovudfokus på relasjonsbygging. Det er 

mange kjekke og flotte elevar som etter kvart har funne sin plass i skulemiljøet. 

 

Ekskursjonar: 8. trinn besøkte Hufthamartunet/Kystlaget, 9. trinn deltok i Rein Hardangerfjord 

med strandrydding på Kalve, og 10. trinn gjennomførte livredning i sjø, turaktivitetar og valfaget 

“Innsats for andre” har hatt innsamling til demensaksjonen. 

 

Skulen får mange søknader om permisjon. Kommunen krev ein streng praksis ved behandling av 

slike søknader. Søknad om fri til ferie blir som hovudregel avslått.  

Nasjonale prøver vart gjennomførte på ein god måte med svært få fritak.  

Det vart også orientert om endringar på timeplanen, friminutt og lunsj.  

Sak 2: Skulerute 2027–2028 
Forslag til skulerute for 2027–2028 vart lagt fram. Høyringsfristen var 12. oktober 2026. Ingen 

innspel til endring. 

Sak 3: Samarbeid med Nasjonalt lesesenter 
Alle lærarar har utvikla kompetansen sin i bruk av fagspesifikke lesestrategiar. Lesing er ein del 

av læringa i alle fag. Føresette vart oppmoda til å lese for og med ungdommane, snakke positivt 

om lesing, byggje lesekondisjon gjennom lengre tekstar, redusere skjermtid til fordel for bøker 

og nytte filmatiseringar av bøker som motivasjon. 



Sak 4: Oppfølgingsordninga 
Forfasen er avslutta. Fokus dette skuleåret er å vidareføre og utvikle ein felles praksis der alle 

elevar møter tydelege forventningar, faglege utfordringar, god klasseleiing og støtte som 

fremjar læring. Skulen ønskjer å flytte fokuset frå «eg hjelper deg» til «eg hjelper deg å lære» og 

ynskjer at føresette også har dette fokus når ungdommane treng hjelp med skulearbeid heime. 

Sak 5: Aktiv, praktisk og engasjerande undervisning 
Aktiv læring omfattar fysisk aktivitet, ekskursjonar, praktiske oppgåver, bruk av konkretar, 

utforsking, problemløysing og skapande aktivitetar. Aktivitetane skal ha tydeleg samanheng med 

læringsmåla. Læringsprosessen vart illustrert som: Lese → forstå → vurdere → bruke → skape 

eller løyse → forklare. Skulen har laga eit eige dokument for teorigrunnlaget rundt denne type 

undervisning. Der er det også eksemplar på kva som blir gjort i dei ulike faga på skulen.  

Sak 6: Status for skulebiblioteket 
Skulebiblioteket på Eidsbøen er no i drift og ope kvar dag i lunsjen og når det er bemanna. 

Lærarar som har kjennskap til biblioteket og har fått opplæring av bibliotekar, kan ta med seg 

eigne klassar på biblioteket. Vibecke Storebø er bibliotekar i 50 % stilling. Offisiell opning er 30. 

oktober kl. 18.00, og biblioteket får meirope-ordning to kveldar i veka. Etter møtet fekk dei som 

ville, ei kort omvisning i det nye biblioteket. 

Sak 7: Kameraovervaking 
Kameraovervaking vart sett i drift dette skuleåret. Gjeldande regelverk vert følgt. Framleis 

hærverk, spesielt grising på toalett. Skulen får ekstrarekningar på reinhald grunna dette. 

Sak 8: Prosjekt – tilrettelegging i kroppsøving 
Austevoll deltek i eit pilotprosjekt med tettare samarbeid mellom skule og legetenesta for å 

redusere fritak frå kroppsøving. Det vert nytta eige skjema og møte mellom lege, elev og 

føresette. Kroppsøvingslærarane har over tid hatt ein god praksis for å legge tilrette slik at dei 

fleste elevar deltek i faget. Det er få elevar som dusjar etter gymtimane. 

Sak 9: Uteområde – prosjekt hausten 2026 
Det er sett av om lag 1 million kroner til utvikling av uteområdet. Elevrådet har fått presentert 

eit utkast frå utbyggar og skal samle innspel frå elevane. Arbeidet kan starte i løpet av hausten 

eller vinteren. FAU er positiv til denne saka  



Sak 10: Eventuelt 
Skulestart måndag og flytting av vaksenopplæringa vart diskutert. Rektor vil oppmode FAU til å 

ta opp desse sakane i FAU sitt neste møte. Minnar også om at det er tradisjon for at føresette på 

10.trinn startar arbeidet med å organisere skuleball.  

 

Leiar for FAU blei Hanne Lene G. Økland.  

Det var ingen som var på møtet, som ville ta på seg ansvaret som vara i FAU. Erlend Vinnes (10b) 

blei spurt direkte og var så grei å tok på seg ansvaret. Han jobbar offshore og er vekke desse 

periodane: 18.11-02.12, 30.11-13.12, 10.02-24.02, 24.03-07.04 og 05.05-19.05. 

 

Eidsbøen 14/10-2026 

Referent: Anders Hjelle 


